
djoet pesan, peredjani mēmēnnē ngaē tjanang, toenasangă
penawar djampi. Sesoebannē pekinemină penawar, mară
I Gerēpē inget tekēn dēwēk, nanging limannē noe beseh,
kena oepas lelipingē. Ban kemelahan oebad, sewetară
dinē mekelonnē, iă soebi dadi mesekolah boein. Oeling
sekat ento iă toesing bani boein merēsēt.






9. BANTĒNG.




Boeronē ageng sanē banget mitoeloengin inggih poeni-
kă: koedă, maisiă ring bantēng. Bantēng poenikă soroh
boeron sanē menjonjoin pianakipoenē. Wangoen awak-
ipoen merepat pandjang. Awakipoen mekesiki toemboe-
hin boeloe, sanē pinih pandjang boeloen ikoehipoen kē-
wanten. Ring tendasipoenē toemboehin tandoek kekalih.
Djeneng tandoek bantēng poenikă wēenten sanē tjongkelok,
silak, tjono miwah wenten sanē loekoeh. Ring baongipoen
wenten isinipoen ngelēbeh, kewastanin gelēbēr, Kēh
boentoetipoenē patpat, koekoenipoen mesepak sekadi
koekoen bawinē. Ikoehipoenē pandjang kadi petjoetē,
ring moentjoeknē toemboehin boeloe pandjang-pandjang.
Boeloen bantēng poenikă wēnten kalih soroh, inggih
poenikă djagiran (selem) kalih barak (tjoelaan). Roepan-
nē sanē ring bebokonganne poetih raoeh keentoedipoen.
Tedan bantēng poenikă padang kalih daoen-daoenan.
Beloelangipoen keanggen kendang, wajang, kekepoeh,
lapak, saboek miwah sane lian-lianan. Tandoekipoen
keanggēn soeah, patin tioek, kantjing kalih sepenoēng-
gilanipoen. Wong Bali sanē mewangsă Berahmană Siwă
tan dados ngadjengang oelam bantēng.






10. ANAK TJERIK ADJAKĂ DADOEĂ.




Sedek dină anoe adi anak loeh njoewoen sok bek misi
salak, lakar adepă kepeken. Ban bas bēēk bibih soknē,
toesing tawangă salaknē oeloeng 4 besik. Doegasē ento
adă

